
BIOLOGIYANING 
“EKOSISTEMA” BOBINI 
MUAMMOLI OʻQITISH 
METODIKASINI 
TAKOMILLASHTIRISHGA DOIR 
MATERIALLARNI TANLASH 
TAMOYILLARI
Jumanov Muratbay Arepbayevich
Qoraqalpoq davlat universiteti professori

Ravshanova Umida Baxriddinovna
TerDU mustaqil tadqiqotchisi

Annotatsiya: Maqolada biologiya fanining “Ekosistema” bobini muammoli o‘qitish metodikasini takomillashtirishga doir 
materiallarni tanlash tamoyillari yoritilgan. Muammoli o‘qitish uslubi orqali o‘quvchilarda mustaqil fikrlash, muammoni 
aniqlash va uni hal etish ko‘nikmalarini shakllantirish imkoniyatlari tahlil qilinadi. Ekosistemalar haqidagi bilimlarni chuqur 
o‘zlashtirish uchun zarur bo‘lgan o‘quv-uslubiy materiallarni tanlashda ilmiylik, mantiqiylik, yoshga moslik, hayotiylik va 
integratsiyalashganlik tamoyillarining ahamiyati asoslab beriladi.

Kalit so‘zlar: ekosistema, biotom, biosintez, mantiqiylik, ilmiylik, masala, test, amaliy mashg‘ulot, muammoli ta’lim, inte-
gratsiya, loyiha.
Abstract: This article highlights the principles for selecting materials aimed at improving the methodology of prob-
lem-based teaching of the “Ecosystem” chapter in biology. It analyzes the opportunities for developing students’ skills in 
independent thinking, problem identification, and problem-solving through problem-based learning. The importance of 
the principles of scientific validity, logical consistency, age appropriateness, practical relevance, and integration in the 
selection of educational materials necessary for in-depth understanding of ecosystems is substantiated.

Key words: ecosystem, biotope, biosynthesis, logical consistency, scientific approach, problem, test, practical training, 
problem-based learning, integration, project.
Аннотация: В статье раскрываются принципы отбора материалов по совершенствованию методики проблем-
ного обучения раздела “Экосистема” школьного курса биологии. Анализируются возможности формирования у 
учащихся навыков самостоятельного мышления, выявления проблемы и её решения с использованием методов 
проблемного обучения. Обоснована значимость принципов научности, логичности, возрастной соответствия, жиз-
ненности и интегративности при отборе учебно-методических материалов, необходимых для глубокого усвоения 
знаний об экосистемах.

Ключевые слова: экосистема, биотом, биосинтез, логичность, научность, задача, тест, практическое занятие, 
проблемное обучение, интеграция, проект.

KIRISH
Rivojlangan mamlakatlarda ta’lim inson hayotining ajralmas va asosiy tarkibiy qismiga aylangan. Global-

lashuv, texnologik rivojlanish va mehnat bozoridagi keskin raqobat sharoitida taʼlimga bo‘lgan talab yanada 
ortib bormoqda. Deyarli barcha mamlakatlarda sifatli taʼlimga ega bo‘lish – nafaqat shaxsiy rivojlanish, balki 
iqtisodiy barqarorlik va ijtimoiy farovonlikning kafolati sifatida e’tirof etiladi. Bu borada O‘zbekistonda ham bir 
qancha islohotlar olib borilmoqda.

Zamonaviy ta’lim tizimida fanlarni o‘qitishda faollashtiruvchi metodlar, xususan, muammoli o‘qitish alohida 
o‘rin egallaydi. Ayniqsa, biologiyaning ekologiyaga oid boblarini, jumladan, “Ekosistema” bobidagi mavzularni 
o‘qitishda o‘quvchilarda atrof-muhitga ongli munosabatni shakllantirish, mustaqil fikrlash va tahliliy yondashuvni 
rivojlantirish muhim ahamiyatga ega. Shunday sharoitda muammoli vaziyatlar asosida tashkil etilgan darslar 
nafaqat nazariy bilimlarni mustahkamlash, balki ularni amaliyotda qo‘llash ko‘nikmasini ham rivojlantiradi.

MAVZUGA OID ADABIYOTLAR SHARHI
Biologiya fanining o‘qitilishida, xususan, “Ekosistema” bobini muammoli o‘qitish orqali o‘quvchilarda 

ekologik tafakkur, tahliliy yondashuv va amaliy ko‘nikmalarni shakllantirish dolzarb masalalardan biridir. Bu 
borada bir qator ilmiy-metodik adabiyotlarda muammoli o‘qitishning nazariy asoslari, amaliy usullari va sama-
radorlik mezonlari chuqur o‘rganilgan.

A. V. Khutorskoy (2003) o‘zining “Muammoli o‘qitish va shaxsiy kompetensiyalar” nomli ishida muammoli 
vaziyatlar asosida ta’lim berish shaxsning ijodiy va mantiqiy fikrlashini faollashtirishga xizmat qilishini ta’kid-
laydi. Ayniqsa, biologiya fanida tabiat hodisalarining sabab-oqibat bog‘liqligini tahlil qilish orqali o‘quvchilarning 
muammoli fikrlash salohiyatini rivojlantirish mumkinligi ko‘rsatiladi.

Shuningdek, V. P. Bespalko (1995) ta’limda muammoli yondashuvni qo‘llashda o‘quv-uslubiy materiallar 
tanlovi va ulardan foydalanish metodikasi muhim omil ekanini qayd etadi. U o‘quv materiali ilmiylik, mantiqiylik, 
yoshga moslik, hayotiylik kabi tamoyillarga asoslanishi lozimligini asoslaydi.

O‘zbekistonlik olima Z. X. Raximovaning (2021) “Ekologik ta’limda muammoli metodlarni qo‘llash” mavzusi-
dagi tadqiqotida esa, ekologik mazmundagi boblarda muammoli topshiriqlar orqali o‘quvchilarning ekologik 
ongini rivojlantirish bo‘yicha metodik tavsiyalar berilgan. Unda aynan “Ekosistema” bobiga doir topshiriqlarni 
loyihalash, interfaol metodlardan foydalanish, integratsiyalashgan yondashuvning ahamiyati tahlil etiladi.

M. B. Shodmonova (2018) tomonidan ishlab chiqilgan “Biologiya ta’limida innovatsion metodlardan foyda-
lanish” nomli qo‘llanmada muammoli ta’limni tashkil etishda darsning tuzilishi, savollarni to‘g‘ri shakllantirish, 
test va amaliy topshiriqlarning turli shakllari yoritilgan. Bu materiallar ayniqsa 6–9-sinflarda “Ekosistema” bobini 
o‘qitishda metodik asos bo‘lib xizmat qilishi mumkin.

TADQIQOT METODOLOGIYASI 
Muammoli o‘qitish – bu o‘quvchilarda mustaqil fikrlash, tahlil qilish, izlanish va xulosa chiqarish ko‘nikmala-

rini shakllantirishga yo‘naltirilgan o‘qitish shaklidir. Bu metodika o‘quvchining faolligini oshiradi, uni passiv bilim 
oluvchidan faol bilim egasiga aylantiradi. Ayniqsa, “Ekosistema” bobidagi mavzularda bu usul yanada samarali 
natija berishi yoritilgan.

“Ekosistema” bobi o‘quvchilarga tabiatdagi murakkab biologik va ekologik jarayonlar, organizmlar va ular 
yashaydigan muhit o‘rtasidagi bog‘liqliklar haqida tushuncha beradi. Mazkur bob:

• Murakkab tushunchalarni (trofik zanjir, energetik oqim, biogeotsenoz va boshqalar) o‘z ichiga oladi;

• Atrof-muhit muammolariga bevosita taalluqlidir;

• Amaliy kuzatuv va loyihalarga asos bo‘la oladi.

Olib borilgan pedagogik tajriba-sinov ishlarimiz shuni ko‘rsatdiki, hozirgi vaqtda kundalik turmushning, 
aniqrog‘i, xalq xo‘jaligining barcha jabhalarida “Ekosistema” tushunchasi keng qo‘llanilib kelinmoqda. Shu bois 
o‘quvchilarga “Ekosistema”ga doir asosiy bilimlarni umumta’lim maktabidanoq olishlari lozim. Biror maqsadga 
yo‘naltirilgan, metodik asoslangan, aniq tasavvurga ega bo‘lgan ilmiy yo‘nalish va o‘quv materiallarining ahami-
yatini asoslab beruvchi, mazmun-mohiyati bo‘yicha maqsadga muvofiq muammoli materiallarni tanlashni bilish 
o‘qituvchi uchun muhim hisoblanadi.

Binobarin, o‘qituvchi nafaqat dasturdagi savollarga, balki kerakli ma’lumotlarni yig‘ish, ularni tizimlashtirish, 
ular bilan o‘quvchilarni darsda va darsdan tashqari mashg‘ulotlarda tanishtirish maqsadida zaruriy metodlarni 
izlab topishga ham mas’uldir.

TAHLIL VA NATIJALAR
Muammoli o‘qitish samarali bo‘lishi uchun o‘quv materiali quyidagi tamoyillar asosida tanlanishi lozim:

1. Ilmiylik va haqqoniylik: Tanlangan materiallar zamonaviy ekologik bilimlarga asoslangan, ilmiy aniqligi 
isbotlangan bo‘lishi kerak.

2. Muammoli vaziyatlar yaratish imkoniyati: Materiallar o‘quvchilarni fikrlashga undaydigan, savol tug‘di-
radigan, tahlil va muhokamani talab qiladigan tarzda tuzilgan bo‘lishi zarur.

3. Mahalliylik va dolzarblik: Hududiy ekologik muammolar asosida tuzilgan misollar (masalan, cho‘llanish, 
suv tanqisligi, biologik xilma-xillikning kamayishi) o‘quvchiga yaqin va tushunarli bo‘ladi.

4. Amaliy va hayotga yaqinlik: Hayotiy misollar, kuzatuv natijalari, tajriba va loyihalar asosidagi materiallar 
o‘quvchining qiziqishini oshiradi.

5. Integrativlik: Boshqa fanlar (geografiya, kimyo, fizika, informatika) bilan bog‘lanadigan materiallar tahlil 
doirasini kengaytiradi.

6. Vizual vositalarga boylik: Grafiklar, sxemalar, video lavhalar, interaktiv xaritalar orqali tushunchalarni 
chuqurroq o‘zlashtirish mumkin.

Bizning kuzatish va pedagogik tajriba-sinov ishlarimizdan ma’lum bo‘ldiki, biologiyaning “Ekosistema” 
bobiga doir mavzularni muammoli o‘qitishda materiallar tanlash uchun quyidagi shartlar muhim hisoblanadi:

1. Biologiyaning “Ekosistema” bobiga doir mavzularni muammoli o‘qitishda material nafaqat mavzu 
mazmun-mohiyati to‘g‘risida ma’lumot berishi, balki mavzuning aniq xususiyatlarini ham ifodalashi kerak.

2. Tanlangan material nafaqat ko‘rgazmali vosita bo‘lib xizmat qilishi, balki o‘qituvchi uchun nazariy bilimlarni 
chuqurlashtirishda metodik yordam beruvchi vosita bo‘lishi lozim.

3. Material o‘quvchilarda ilmiy muammolarni anglab olishga imkon berishi, ularni o‘rganishga va qiziqishni 
shakllantirishga yordam berishi zarur.

4. Har bir mavzu uchun tanlangan materiallar o‘ziga xos xususiyatga ega bo‘lishi kerak.

5. Materiallar hozirgi zamon fan, texnika va texnologiyasining rivojlanish istiqbollarini aks ettirishi lozim.

6. Muammoli o‘rganishdan oldin “muammoli vaziyat” tushunchasi to‘g‘risida to‘xtalib o‘tish o‘rinli, deb 
hisoblaymiz.

№ Mezon nomi Izoh

1 Muammolilik darajasi Savol yoki vaziyat o‘quvchining fikrlash faoliyatini rag‘batlantiradi

2 Kontekstga moslik O‘quvchilarning yashash joyidagi ekologik holat bilan bog‘langanlik

3 Axborot sig‘imi Ma’lumotlar hajmi o‘rta darajada bo‘lib, tahlil qilishga qulay

4 Ko‘rgazmalilik Vizual materiallar, grafikalar, sxemalar mavjudligi

5 Media imkoniyatlari O‘quvchilarning raqamli savodxonligiga mos texnologik vositalar

Tanlangan materialni oʻrganish jarayonida oʻquvchi muammoli vaziyatga duch kelganda, u nafaqat ma’lum 
qiyinchilikni sezishi, balki uni hal qilishga ishonch hosil qilishi kerak. Tanlangan material oʻquchi uchun yangilik 
bo‘lgan ma’lumotlarni o‘z ichiga olishi zarur. Bu esa oʻquvchining izlanuvchanlikka boʻlgan qiziqishini orttiradi.

Biologiyaning “Ekosistema” bobidan muammoli mazmunda material tanlashda, albatta, oʻqitish maqsadi 
hisobga olinishi lozim. Agar oʻquvchi ushbu bobga doir bilimlarni mustaqil oʻzlashtira olsa, u holda mustaqil 
bilim olish imkoniyati yuzaga keladi. Mustaqil bilim olish degani – oʻquvchi, birinchidan, oʻrganilayotgan materi-
alni o‘zi tahlil qila oladi; ikkinchidan, undagi muammolarni yechish yo‘llarini mustaqil izlab topa oladi.

Bizning fikrimizcha, muammoli oʻqitishni tashkil etishdagi eng muhim jihatlardan biri – oʻqituvchining dars 
jarayonida materiallarni toʻgʻri tanlay olishi sanaladi. Tanlangan material asosida tuzilgan savollar shunday 
ketma-ketlik va izchillikka ega boʻlishi kerakki, oʻquvchi ularga javob berar ekan, butun materialni mukammal 
oʻzlashtirib olsin.

Oʻqituvchining pedagogik mahorati – bu tanlangan material asosida muammoli vaziyatni ilg‘ay olish va uni 
oʻquvchilar oldiga toʻgʻri qoʻya bilish qobiliyatidir. Buning uchun esa oʻqituvchi, avvalo, oʻrganilayotgan mavzuni 
chuqur va puxta o‘zlashtirgan bo‘lishi zarur.

Muammoli oʻqitishda material tanlash darajalari oʻqituvchining mahorat va yondashuviga qarab quyidagicha 
bo‘lishi mumkin:

•	 Birinchi	daraja: Muammo oʻqituvchi tomonidan aniqlanadi va uning hal etilishi ham oʻqituvchi tomonidan 
amalga oshiriladi. Bunday holatda oʻqituvchi faol bo‘ladi, oʻquvchi esa kuzatuvchi sifatida ishtirok etadi.

•	 Ikkinchi	daraja: Muammo oʻqituvchi tomonidan aniqlanadi, ammo uni hal qilish jarayoniga oʻquvchi faol 
jalb etiladi. Bu usul yangi mavzuni bayon etishda samarali hisoblanadi. Unda oʻqituvchining rahbarlik roli 
saqlanib qoladi, biroq oʻquvchi faolligi oshadi.

•	 Uchinchi	daraja: Muammo oʻqituvchi tomonidan aniqlanadi, biroq uning yechimi to‘liq oʻquvchiga havola 
etiladi. Oʻqituvchi esa faqat muammoni tahlil qilishda yordam beradi. Bu bosqichda oʻquvchi faolligi 
maksimal darajada oshadi.

•	 Toʻrtinchi	daraja: Muammo to‘liq oʻquvchi tomonidan aniqlanadi va mustaqil hal etiladi. Bu bosqichda oʻquv-
chiga to‘liq erkinlik beriladi va uning izlanish, tahlil qilish hamda mustaqil fikrlash qobiliyatlari rivojlanadi.

XULOSA VA TAKLIFLAR 
Biologiyaning “Ekosistema” bobini muammoli o‘qitish metodikasi asosida o‘qitish – o‘quvchilarda ekologik 

tafakkur, tahliliy fikrlash va muammolarga mustaqil yondashuv ko‘nikmalarini shakllantiradi. Ushbu metodikani 
takomillashtirishda o‘quv materialini tanlash tamoyillariga qat’iy amal qilish muhim ahamiyat kasb etadi.

Ilmiylik, dolzarblik, amaliy yo‘nalish va integrativlik tamoyillariga asoslangan holda tuzilgan o‘quv materi-
allari dars samaradorligini sezilarli darajada oshiradi. Ayniqsa, “Ekosistema” bobiga oid tanlangan mavzular 
politexnik ta’limni amalga oshirishda katta ahamiyat kasb etadi. Bunday mavzular orqali o‘quvchilarda xalq 
xo‘jaligida kompyuter texnikasi va zamonaviy texnologiyalar asoslarini tushunishga bo‘lgan qiziqish uyg‘onadi.

Taklif etilayotgan metodik yondashuvlar:

• Muammoli savollar asosida darsni rejalashtirish: Dars boshida “Agar barcha yirtqichlar yo‘qolsa, 
ekotizimga qanday ta’sir qiladi?”, “Nega cho‘l zonalari kengaymoqda?” kabi savollar berilishi o‘quvchilarni 
muammoni anglash va unga yechim izlashga undaydi.

• Ekologik loyihalarga yo‘naltirish: O‘quvchilar o‘z yashash hududidagi ekologik holatni o‘rganib, mustaqil 
loyihalar ishlab chiqishi va taqdim etishi mumkin. Bu usul amaliy faoliyatni rivojlantirishga xizmat qiladi.

• Rol o‘ynash va simulyatsiyalar: Masalan, “Ekotizim sud jarayoni” kabi o‘yinlar orqali o‘quvchilar turli 
organizmlar rollarini bajarib, ekotizimdagi o‘zaro bog‘liqlikni chuqurroq tushunadilar.

• Tadqiqot metodlari asosida faoliyat: O‘quvchilar ekotizimdagi turli omillarni kuzatish, o‘lchash va solish-
tirish orqali real ma’lumotlar asosida xulosalar chiqarish ko‘nikmasini rivojlantiradilar.

Foydalanilgan adabiyotlar ro‘yxati:
1. Alimuhammedova Z. Biologiya darslarida muammoli ta’limdan foydalanishning pedagogik asoslari // Bestpublication.

org – 2023. – №2(5). – С. 102–105.
2. Матюшкин А.М. Проблемные ситуации в мышлении обучении. – М.: Педагогика, 1972. – 208с.
3. Махмутов М.И. Организация проблемного обучения в школе. – М.: Провещение, 1977. – 240 с.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

